
Dod yn Rhiant Sy’n Gweithio
Gall ddechrau swydd newydd neu ddychwelyd i yrfa fod yn gyfle cyffrous a heriol pan rydych chi’n rhiant. Gall ymgyfarwyddo a chydbwyso anghenion eich teulu a’ch swydd, gymryd amser. Mae cael hyder yn eich trefniadau gofal plant yn helpu. A pheidiwch ag anghofio mi fydd gennych sgiliau newydd ers dod yn rhiant; gall hyn gynnwys: rheoli amser, rheoli cyllidebau, sgiliau trafod a hyblygrwydd.
Cydbwyso’r cartref a’r gwaith
Mae’r Llywodraeth yn annog cyflogwyr i gynnig amrediad o bolisïau i helpu rhieni i gydbwyso eu gyrfa â magu plant.
Gall cyflogwyr sy’n darparu trefniadau i gydbwyso bywyd-gwaith i helpu eu cyflogeion, fanteisio ar:
· Staff teyrngar sydd ddim angen amser i ffwrdd heb ganiatâd. 

· Cynnydd yn nifer y staff sy’n dychwelyd i’r gwaith ar ôl cyfnod mamolaeth.
· Staff profiadol a medrus sy’n aros ymlaen yn y gwaith ar ôl magu plant.
· Buddsoddiad mewn hyfforddiant staff sy’n talu ffordd. 

· Lefelau uchel o gynhyrchedd gan y staff. 

· Gwell delwedd gyhoeddus. 

Felly trafodwch eich anghenion gyda’ch cyflogwr neu gynrychiolydd eich undeb llafur.
Cymorth gofal plant i gyflogeion
Gallai eich cyflogwr elwa wrth gymryd rhan mewn gofal plant.

Gallai eich cyflogwr:

· Ddarparu gwybodaeth ar ofal plant ar eich cyfer. 

· Darparu gwybodaeth ar dalu am ofal plant a chredyd treth gofal plant o fewn Credyd Treth i Deuluoedd sy’n Gweithio a Chredyd Treth i Bobl Anabl. 

· Cymryd rhan yn eich Partneriaeth Datblygu’r Blynyddoedd Cynnar a Gofal Plant i ddarganfod mwy am gynlluniau gofal plant yn eich ardal.
· Prynu rhai lleoedd o fewn gwasanaethau gofal plant lleol. 

· Dechrau gwasanaethau gofal plant mewn partneriaeth ag eraill. 

· Darparu Talebau Gofal Plant neu lwfansau gofal plant i’ch helpu i dalu am ofal plant. 

Cael amser i ffwrdd o’r gwaith
Weithiau fe fydd angen i chi gael amser i ffwrdd o’r gwaith i fod gyda’ch plant.

Absenoldeb mamolaeth – O 1 Ebrill 2007 mae gan gyflogeion yr hawl i gael 52 wythnos o absenoldeb mamolaeth (26 wythnos o absenoldeb cyffredin a 26 wythnos o absenoldeb mamolaeth ychwanegol waeth pa mor hir yr ydych wedi gweithio i’ch cyflogwr. Mae gan gyflogeion beichiog sy’n bodloni’r amodau priodol yn seiliedig ar hyd y gwasanaeth ac enillion cyfartalog, yr hawl i dderbyn 39 wythnos o Dâl Mamolaeth Statudol (SMP). Gall merched nad ydynt yn bodloni’r amodau yn seiliedig ar eu cyflogaeth a’u henillion presennol hawlio hyd at 39 wythnos o Lwfans Mamolaeth (MA), a delir yn uniongyrchol gan y Ganolfan Byd Gwaith.
Absenoldeb Tadolaeth - Os ydych ar fin dod yn dad, neu os byddwch chi a’r fam yn gyfrifol am fagu’r plentyn, mae gennych hawl i gyfnod tadolaeth a thâl cyn belled â’ch bod yn bodloni amodau penodol. Mae gennych hawl i dâl absenoldeb tadolaeth os fuoch gyda’ch cyflogwr am o leiaf 26 wythnos erbyn diwedd y 15fed wythnos cyn dechrau’r wythnos y disgwylir y babi. Mae gennych hawl i bythefnos o absenoldeb tadolaeth a thâl, sydd rhaid ei gymryd o fewn 56 diwrnod o enedigaeth eich plentyn. Gallwch gymryd wythnos neu bythefnos. Ni allwch gymryd ambell ddiwrnod, ac os ydych yn bwriadu cael pythefnos i ffwrdd, rhaid eu cymryd gyda’i gilydd.
Absenoldeb rhieni - o 15 Rhagfyr 1999 mae gan rieni a rhieni sydd wedi mabwysiadu, yr hawl i gymryd hyd at 13 wythnos (18 wythnos i rieni plentyn anabl) i ffwrdd o’r gwaith heb dâl yn ystod y pum mlynedd gyntaf i ofalu am bob plentyn. Sicrheir cyfran o’r absenoldeb hwn i dadau a rhieni sydd wedi mabwysiadu, adeg cyfnod geni neu fabwysiadu’r plentyn.
Hefyd, mae gan gyflogeion yr hawl i amser rhesymol i ffwrdd o’r gwaith i ddelio ag argyfyngau teuluol. Gall hyn gynnwys delio ag argyfwng yn ysgol y plentyn, plentyn sy’n sâl neu, i wneud trefniadau eraill pan fo problem yn codi gyda gofal plant.
Gwaith hyblyg
Weithiau bydd angen i chi weithio o gwmpas anghenion eich teulu, yn enwedig tra bod eich plant yn ifanc, pan eu bod nhw’n gorfod ymdopi ag amgylchiadau newydd neu os oes gennych blentyn ag anableddau neu anghenion penodol. Dyma rhai opsiynau y gallwch drafod gyda’ch cyflogwr:
· Gweithio’n rhan amser neu ostwng eich oriau.
· Rhannu swydd.
· Gweithio yn ystod y tymor. 

· Oriau hyblyg - i’ch caniatáu i ddewis yr oriau yr ydych am weithio o fewn terfynau penodol.
· Seibiant gyrfa – amser i ffwrdd o’r gwaith heb gyflog. 

· Cyfnod Sabothol - amser i ffwrdd o’r gwaith gyda chyflog.
· Teleweithio – gweithio o adref. 

Mae rheoliadau a ddaeth i rym ar 1 Gorffennaf 2000 yn disodli unrhyw wahaniaethu yn erbyn gweithwyr rhan amser ac yn cynyddu mynediad i waith rhan amser. Mi fydd hyn yn golygu swyddi rhan amser o ansawdd gwell a mwy o ddewis, a fydd yn helpu rhieni, dynion a merched i gyfuno gwaith a bywyd teuluol.
Trefnu gofal plant ar fyr rybudd
Mae pob rhiant sy’n gwneud defnydd o ofal plant yn darganfod bod yna adegau pan fod angen gofal plant mewn argyfwng. Gallech:

· Lunio rhestr o warchodwyr y mae eich plentyn yn eu hadnabod yn dda – er enghraifft gwarchodwyr sy’n ffrindiau i’ch gwarchodwr chithau. 

· Cadw peth gwyliau wrth gefn ar gyfer argyfyngau. 

· Am opsiynau eraill sy’n ymwneud â gofal plant cysylltwch â Gwasanaeth Gwybodaeth Teuluoedd Torfaen ar 0800 019 63 30.
Mae gwybodaeth bellach am ymgyrch y Llywodraeth i gydbwyso bywyd a gwaith ar www.dti.gov.uk/work-life balance
Am wybodaeth ychwanegol am Bolisïau a Deddfwriaeth yn ymwneud â chyflogaeth, beth am ymweld â <http://www.berr.gov.uk/employment/employment-legislation/employment-guidance/time-off-maternity-parental/page22251.html>

